
PREDMET: Dopuna odgovora na vijećnička pitanja sa 11. sjednice Gradskog  

                     vijeća Zavidovići održane 28.02.2023. godine, dostavljaju se 

 

 

Povodom  vijećničkih pitanja postavljenih na 11. sjednici Gradskog vijeća Zavidovići 

održanoj 28.02.2023. godine, dostavljamo dopunu odgovora na iste kako slijedi: 

 

1. VIJEĆNIČKO PITANJE VIJEĆNIKA ARMINA IMAMOVIĆ  

 

Vijećnik Armin Imamović: U skladu sa odredbama Poslovnika o radu Gradskog vijeća 

upućujem vijećničko pitanje. 

Službi za društvene djelatnosti Grada Zavidovići a koje glasi: 

 

Na osnovu pismenih (jedno takvo pismo prilažem uz pitanje) i usmenih pritužbi koje sam kao 

vijećnih dobio od stanovnika MZ Rujnica, a koje se odnosi na rad MZ uz pritužbe da se 

financijski izvještaji predjau bez savjeta samoinicijativno bez izvještaja o ulazu i izlazu novca 

da see ne održavaju sastanci te da jedan čovjek odlučuje o svim aktivnostima ili ne 

aktivnostima. 

Tražim od navedene službe izvještaj o radu i financijskom poslovanju MZ Rujnica sa 

zapisnicima o održanim sastancima savjeta, tačkama dnevnog reda i odlukama koje se odnose 

na 2020, 2021 i 2022. god. 

 

PRILOG: Pismo upućeno od članova savjeta MZ Rujnica iz Mednika, koje glasi: 

 

RAD MZ ILI TAČNIJE O NE RADU MZ RUJNICA. 

 

Poštovani gradski vijećnici želja a i dužnost nam je da vam se ovim putem obratimo i da vas 

informišemo o radu jedne MZ Rujnica. 

 

Mi članovi savjeta MZ Rujnica iz mjesta Mednik koji obuhvata teritorijalno 1 trećinu Rujnice i 

1 četvrtinu po broju stanovnika MZ Rujnica, i koje ima svoja 2 člana savjeta u MZ Rujnica. 

 

Na čelu savjeta MZ Rujnica to jest predsjednik Savjeta MZ je Haris Hodžić. 

Laborirat ćemo vam rad savjeta samo unazad 2 godine,  pa vi sami procijenite jel ovo rad MZ 

ili presjednikova samovolja. 

U  2021 se ništa nije značajno odvojilo do Avgusta kada je napravljen plan obilježavanja 

oslobođenju Blizne koji se isti plan nije odradio do kraja. 

Npr. Izvještaja nije bilo o izlazu i ulazu novca to jest o prihodima i rashodima. 

Završni finansijski izvještaj u 2021. g. Možda je upućen u gradsku službu samoinicijativno od 

Predsjednika ali bez znanja savjeta MZ ni kakav je ili jel uopće upućen. 

 

Februar pokušaj da se sastane savjet bez uspješno nema kvoruma. 

 

Septembar saziva se sastanak savjeta razlog je što je Gradonačelnik uplatio sredstva za 

obilježavanje oslobođenja Blizne boračkoj organizaciji a ne MZ Rujnica. 

 

Na ovom sastanku dogovorene su daljnje aktivnosti oko obilježavanja i to je to. 

Opet nema nikakvog izvještaja ni o rashod ni o prihodu poput naplate placarine i svega drugog 

itd... 

Za 2022. g. je li podnešen finansijski izvještaj prema gradskoj službi ili bilo koji izvještaj to 

članovi savjeta ne znaju ništa o tome. 

 

Ako i jest to nije izvještaj savjeta MZ Rujnica nego samo inicijativni od Harisa Hodžića. 

 

I to je to o radu MZ Rujnica. 

A o informisanju članova Savjeta to mi ne posjedujemo o bilo kojoj informaciji koja dođe u 

MZ. 

 

Nadamo se da će vam ovo biti od korisnog značaja kako rade ili kako radi MZ Rujnica. 

 

Hvala 

Članovi savjeta MZ Rujnica iz Mednika. 

 

Odgovor na vijećničko pitanje (Odgovor je sačinjen na osnovu akta Službe za upravu 

društvenih djelatnosti, pitanja boraca i opću upravu, broj: 04-45-17/23-AP-95 od 28.03.2023. 

godine): Odredbama člana 80. Statuta Općine Zavidovići („Službeni glasnik Općine 

Zavidovići“, broj: 5/08, 5a/08 i 11/19) i Privremene Statutarne Odluke Općine („Službeni 

glasnik Općine Zavidovići“, broj: 4/22) propisano je da „Savjet mjesne zajednice za svoj rad 

odgovara Gradskom vijeću i obavezno mu podnosi godišnji izvještaj o svom radu“. Rad 

mjesne samouprave u FBiH uređen je Zakonom o principima lokalne samouprave („Službene 

novine FBiH“, broj: 49/6), Statutom Općine Zavidovići („Službeni glasnik Općine 

Zavidovići“,  broj: 5/08 , 5a/08 i 11/19 ) kao i drugim pojedinačnim aktima Grada Zavidovići. 

 Programom rada Gradskog vijeća Grada Zavidovići, predviđeno je da Gradsko vijeće 

razmatra Izvještaj o radu i finansijskom poslovanju mjesnih zajednica. Cilj Izvještaja je 

sagledavanje stanja rada organa mjesnih zajednica na području Grada Zavidovići u svrhu 

rješavanja problema za građane mjesne zajednice i efikasnijeg funkcionisanja rada savjeta 

mjesnih zajednica. Izvještaj o radu i finansijskom poslovanju mjesnih zajednica dostavlja se na 

već utvrđenom jedinstvenom obrascu koji se dostavlja Gradskom vijeću na razmatranje i 

usvajanje. Obrazac Izvještaja o radu i finansijskom poslovanju kreiran je tako da sadrži 

podatke o prihodima (redovna sredstava iz Budžeta, donirana sredstva i ostali prihodi) i 

utrošenim sredstvima (plaće, naknade, putni troškovi, izdaci za komunalne usluge, troškovi 

unajmljivanja imovine i sl.) za godinu za koju se podnosi Izvještaj.  Uz jedinstveni obrazac 

Izvještaja sve mjesne zajednice dostavljaju i završni račun koji je ovjeren pečatom 

certificiranog računovođe i pečatom pravnog lica, podnosioca Izvještaja.  

Izvještaji o radu finansijskom i poslovanju za rad mjesnih zajednica za 2020. i 2021. 

godinu su usvojeni. Izvještaj o radu mjesnih zajednica za 2022. godinu će se razmatrati ove 

godine gdje ćete imati dostupne sve podatke za prošlu godinu. 

Odlukom o raspodjeli sredstava za redovan rad mjesnih zajednica, koju također usvaja 

Gradsko vijeće, određena su sredstva za redovan rad za MZ „Rujnicu“ i to:  

- za 2020. godinu - 4.360,00 KM, 

- za 2021. godinu - 2.748,16 KM, 

- za 2022. godinu - 3.665,62 KM. 

           Zbog redovnog pravdanja sredstava koja su odobrena za redovan rad MZ „Rujnica“, 

sredstva za navedene godine su isplaćena u cjelosti.  

 U prilogu dopisa dostavljamo Vam Izvještaje o utrošku sredstava po mjesecima za 

2020., 2021. i 2022. godinu koju je MZ „Rujnica“ dostavljala Službi kao pravdanje uz koje su 

neki zapisnici i Odluke Savjeta MZ „Rujnica“. 

 

Vijećnik Armin Imamović preuzeo je, 29.03.2023. godine, kopije predmeta za traženi 

period i Mjesnu zajednicu. 
 

 

2. DOPUNSKO VIJEĆNIČKO PITANJE VIJEĆNIKA AMERA AVDIČEVIĆ  

 

Vijećnik Amer Avdičević: Evo prvo vijećničko pitanje bilo vezano za realizaciju Zaključka 

Inicijativa koja je bila za postavljanje jarbola, odgovoreno mi je u skladu sa raspoloživim 

sredstvima 2022. godine vodit će su aktivnosti na postavljanju jarbola i zastava na spomeniku 

žrtvama fašizma 1942. – 1945. molim da mi se dostavi odgovor za jarbole o kojim se govori 

Inicijativa, sasvim druga lokacija, sasvim drugi projekat, nisam dakle zadovoljan to je 

dopunsko. 

 

Odgovor na dopunsko vijećničko pitanje (Odgovor je sačinjen od strane Stručne službe 

gradonačelnika):  Programom rada Stručne službe gradonačelnika za 2023. godonu planirani su 

polovi postavljanje jarbola sa zastavama Bosne i Hercegovine na ulazima u Grad Zavidovići. 

Nakon izvršenja ovog posla informisat ćemo Gradsko vijeće Zavidovići. Postavljanje jarbola i 

zastava Bosne i Hercegovine na raskrsnicam će se planirati za narednu godinu zbog 

raspoloživori finansijskih sredstva planiranih za ovu namjenu u 2023. godini.  
 

S poštovanjem 

 

 

Dostavljeno:                                                                        GRADONAČELNIK  

 

1. Naslovu,                                                                 doc. dr. Hašim Mujanović 

2. U spis.  

 

 
Obradio: _________________  

               (Nermin Čahtarević) 

